
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
80
সেক্সপিয়র।



তোমা অপেক্ষা বলবন্ত বৈরি কর্ত্তৃক যাবৎ বিনির্জিত না হইব তাবৎ পর্য্যন্ত কদাপি ত্বদুল্লেখিত দ্রব্যাহারে প্রাণ ধারণ করিব না। কিন্তু প্রস্পারো আপন যাদুকরী যষ্টি ঘূর্ণায়মান করত রাজতনয় যেখানে দণ্ডায়মান ছিলেন সেই স্থানেই চিত্রার্পিতের ন্যায় তাঁহাকে স্থির করিয়া রাখিলেন আর তাঁহার চলৎ শক্তিও রহিল না।

 মিরান্দা যুবরাজের ঈদৃশী দশা দর্শন করিয়া কাতরতা পূর্ব্বক বাহুলতা পাশে পিতার গলদেশ বন্ধন করত বিনয় পুরঃসর করুণস্বরে কহিতে লাগিলেন পিতঃ কি নিমিত্ত আপনি ঈদৃক্ নির্দয় হইলেন, ক্ষমা করুন, আমি ঐ ব্যক্তির প্রতিভূ হইতেছি, আমি এই মুহূর্ত্ত মাত্র দ্বিতীয় পুরুষ নয়ন গোচর করিলাম, আমার অন্তঃকরণ ইহাকে যথার্থ পুরুষ বোধ করিয়া পরিতৃপ্ত হইয়াছে।

 প্রস্পারো কোপাবেশে বলিলেন মিরান্দা বৃথা বাক্য ব্যয় করিও না, পুনর্ব্বার এপ্রকার কথা কহিলে যথোচিত ভর্ৎসনা করিব। কি আশ্চর্য তুমি প্রতারকের পক্ষপাতিনী হইতেছ? তুমি ইহাকে এবং এতদ্ব্যতিরিক্ত কেলিবান্কে অবলোকন করিয়া মনে করিতেছ এতাদৃশ সুরূপ পুরুষ আর নাই। কিন্তু অয়ে অবোধ বালিকে কেলিবান্ অপেক্ষা যদ্রূপ এই পুরুষকে রূপবান দেখিতেছ ইহা হইতেও তদ্রূপ ভূরি২ সুন্দর পুরুষ আছে। তিনি কেবল কন্যার প্রণয়ের তথ্য পরীক্ষা নিমিত্ত এবম্প্রকার উক্তি করিলেন। কিন্তু তাঁহার দহিতা ইহাতে এই উত্তর দিলেন তাত আমার স্নেহ অতি নীচগামী, কেননা ইহা অপেক্ষা সুশ্রী পুরুষের মুখ সন্দর্শনে বাঞ্ছামাত্র হইতেছে না।

 প্রস্পারো কন্যার বাক্যে মনোযোগ না করিয়া রাজতনয়কে কহিলেন আমার সমভিব্যাহারে আগমন কর, তুমি কি আমার আজ্ঞা লঙ্ঘন করিতে সক্ষম হইবে?

 ফার্ডিনেণ্ড উত্তর করিলেন যথার্থ বটে সংপ্রতি অক্ষম হইলাম। কিন্তু মন্ত্র প্রভাবে যে স্বাভাবিক বল বীর্য্য বিহীন

				 এই পাতা শেষ সম্পাদিত হয়েছে ২০:১৪টার সময়, ৮ আগস্ট ২০২১ তারিখে।

